
Die Noord-Kaapse Departement van Onderwys (NKOD) beskou die vroegtydige registrasie van leerders as 
UITERS belangrik ten einde 'n suksesvolle akademiese jaar te verseker. Die aanlyn registrasieproses van 
leerders vir 2027 sal duur vanaf 20 April 2026 om 09:00 tot 29 Mei 2026 om 23:59. Aanlynregistrasie is slegs 
vir Graad R, 1 en 8 leerders. Vir die voltooiing van die aansoekproses word ouers versoek om in te teken by 
die NKOD se webadres: www.ncdoeadmissions.org

Die aansoekproses behels die volgende drie stappe: 
 
(1) Registrasie van ouer/voog. 
(2) Die profiel van die leerder. 
(3) Die aansoek van die leerder. Ouers moet al drie hierdie stappe voltooi om te verseker dat die 
      aansoek volledig is

Na die voltooiing van die aansoek moet die volgende dokumente binne sewe dae aanlyn ingedien word: 

•  ID van die ouer/wettige voog (of 'n beëdigde verklaring in die geval waar die ouer/wettige voog nie in  
 besit is van 'n identiteitsdokument nie) 
•  Bewys van woonadres ('n Munisipale rekening in die naam van die ouer met die huisadres wat gebruik  
 is tydens die aansoek OF 'n wettige huurooreenkoms tussen die huurder en die eienaar van die eien 
 dom/verhuurder; 'n Geregistreerde Munisipale informele nedersettingsnaam) 
•  'n Geldige Suid-Afrikaanse geboortesertifikaat van die leerder (of 'n beëdigde verklaring indien die   
 leerder nie in besit is van 'n geboortesertifikaat nie). 
•  Kliniekkaart/Bewys van inenting/immunisering (Graad R en 1) 
•  Die mees onlangse Graad 7 (Maart 2026) akademiese verslag van die leerder.

Alle aansoeke sal in die volgende volgorde as suksesvolle en onsuksesvolle aansoeke oorweeg en 
aanbeveel word: 

•  Indien die leerder(s) reeds broers of susters het by die skool waarheen hy/sy aansoek doen (broer of 'n  
 suster wat dieselfde ouer het, as dié van die ingeskrewe leerder by die skool waarheen aansoek gedoen  
 word); 
•  Indien die leerder(s) wie aansoek doen se woonadres in dieselfde woonbuurt as die skool geleë is; 
•  Indien die woonbuurt waar die leerder woonagtig is aangrensend is aan die woonbuurt van die skool  
 waarheen aansoek gedoen word; 
•  Indien die leerder(s) se ouer/voog by die skool waarheen aansoek gedoen word werksaam (werknemer)  
 is; 

Indien bogenoemde aansoekers geplaas is en daar nog plek by die skool is, sal ander aansoek volgens 
vroegste datums van registrasie oorweeg word. Omsendskrywe 11/2026 is deur die NKOD aan skole uitgereik 
as riglyn vir die suksesvolle bestuur van die 2027 Aanlyn Leerderregistrasieproses in Openbare skole. 
Vir verdere inligting besoek die NKOD se webtuiste by https://ncdoe.ncpg.gov.za

